Դեկտեմբերի ֆլեշմոբին առաջադրված խնդիրների լուծումները
Երկրորդ մակարդակ

1.  Այս խնդիրը հեշտ լուծում ունի՝ պահպանելով քայլերի հաջորդականությունը հերթով նշել վառվող լամպերը, մինչև մնա մեկ հատ: Արդյունքում կստացվի, որ վերջին միացած լույսը աջ կողմի կարմիրն է:
Պատասխան՝ կարմիր:

2.  Նախ նշեմ, որ 2-րդ մակարդակի խնդիրները այսօր քննարկել եմ սովորողներիս հետ: Այս խնդիրը բացատրել եմ այսպես: Նախ խոսել եմ ժամի, րոպեի մասին, մեկը մյուսով ներկայացնելու մասին, քանի րոպե է մեկ ժամը, քանի վրկ է մեկ րոպեն, քանի վրկ է 1 ժամը և այլն: Հետո այն մասին, թե ին՞չ է նշանակում 13:00, 15:00 և այլ: Որից հետո արդեն հեշտությամբ նրանք կարողացան ասել, որ 11:00-ից միչև 12:00՝ այսինքը կեսօր 1 ժամ է, իսկ կեսօրից միչև 13:20՝ 1 ժամ 20 րոպե: Այստեղ ժամը արահայտեցին րոպեներով և ստացան, որ 2 ժամ 20 րոպե, որը կլինի 140 րոպե:
Սմբատ Պետրոսյան
Պատասխան՝ 140 րոպե: 
Երեխաների ուշադրությունը պետք է հրավիրել խնդրի պահանջին՝ քանի՞ րոպե տևեց հանդեսը: Շատ էին 2ժամ 20 րոպե պատասխանները: Սա խնդրի պահանջի պատասխանը չէ: Եթե խնդրում հարցներ՝ որքա՞ն ժամանակ տևեց հանդեսը, այդ դեպքում ասպիսի պատասխանը ճիշտ կլիներ: 
3.  55-31=24, ստացվում է, որ սրահում աղջիկները 24-ով շատ են տղաներից։
Ուրեմն, երբ տղաների թիվը դարձավ 16, սրահում կար  16+24=40 աղջիկ: 
Գրետա Բակունց

Ենթադրենք սրահում եղել են միայն աղջիկներ: 55-31=24՝ քանի որ անկհայտ երևում է, որ աղջիկներն ավելի շատ են, 24 աղջիկ հաստատ, իսկ ներս մտած տղաների և աղջիկների թիվը հավասար է, քանի որ մտել են զույգերով: Եթե ներս մտնելուց հետո տղաների թիվը դարձավ 16, ապա աղջիկների թիվը նունպես ավելացավ 16-ով: 24+16=40:

Զարինե Փանյան

Պատասխան՝ 40:

4.  Այս խնդրում ուշադրություն պետք էր դարձնել այն հանգամանքին, որ քառակուսին էլ ուղղանկյուն է՝ քառակուսին այն ուղղանկյունն է, որ բոլոր կողմերն իրար հավասար են: Մնացածը պետք է ինչ-որ կարգով հաշվել: Որպեսզի ոչ մի ուղղանկյուն դուրս չմնա, կարելի է տառերով նշանակել և գրել բոլոր հնարավոր ուղղանկյունները:
Պատասխան՝ 9:

5. Առաջին տողի թվերը միմյանցից տարբերվում են՝ 3, 4, 5 հաջորդականությամբ, իսկ այդ հաջորդականության թվերը միմյանցից 1-ոով են տարբերվում:
Երկրորդ տողի թվերը՝ 4, 5, 6, նույն սկզբունքով, էլի 1-ով են իրարից տարբերվում:

Եթե յուրաքանչյուր տողի վերջին թվին ավելացնենք ստացված հաջորդականությունների հաջորդ անդամները, կստանանք պահանջվող թվերը: 1-ին տողի մեջ՝ 20, 2-րդը՝ 26: 
Զարինե Փանյան
Պատասխան՝ առաջին տողում 20, իսկ երկրորդում՝ 26:

6. Նախ կասեմ, որ թվերն են բաժանվում 11-ի: Բայց դա բարդ է: Ես ընդամենը այս թվերը կգրեմ իրար կողք կողքի կստանամ 9 նիշ ունեցող այս թիվը՝
3*23*23*2  , հետո սովորողներին կասեմ *-ի փոխարեն դնեն իրենց իմացած 10 թվանշաններից մեկը այնպես, որ թիվը բաժանվի 11-ի հաշվիչի օգնությամբ: Ոչ երկար չարչարվելուց հետո կտեսնեն, որ պետք է տեղադրել 5 թվանշանը:

Սմբատ Պետրոսյան

Սովորողը  պետք է նկատի, որ  3*2  եռանիշ թիվը   կբաժանվի  11-ի, եթե   *-ի փոխարն 0-ից 9 թվանշաններից  տեղադրենք 5-ը։  (352:11=32):  Քանի որոնելի   իննանիշ  թիվը  ստացվում է, երբ միևնույն եռանիշ թիվը  երեք անգամ գրում ենք կողք կողքի, ուրեմն  ստացված թիվը կբաժանվի 11-ի, եթե *-ի  փոխարն ևս տեղադրենք 5 թվանշանը։

3*2 3*2 3*2  

352352352:     (352352352:11=32)
Գրետա Բակունց
Պատասխան՝ 5 : 

7. Խնդիրը ներկայացնելուց առաջ վերհիշելու համար կհարցնեմ, թե ո՞ր պատկերն էր կոչվում եռանկյուն, ի՞նչ է նշանակում պատկերի պարագիծ և այլն: Հետո կհարցնեմ, թե Նարեկը Հայկից քանի՞ եռանկյուն ավելի է պատրաստել ու այդ ավել պատրաստած եռանկյունների համար քանի՞ սանտիմետր ավելի պղնձալար է օգտագործել: Սովորողները կպատասխանեն 4 եռանկյուն ավելի 60 սմ պղնձալարով և ըստ դրա կհաշվեն 1 եռանկյան համար անհրաժեշտ մետաղալարի երկարությունը: Որից հետո կգումարեն Հայկի և Նարեկի պատրաստած եռանկյունների քանակները և կբազմապատկեն 1 եռանկյան համար անհրաժեշտ պղնձալարի երկարությամբ:
1. 60 : 4 = 15

2. 8 + 12 = 20

3. 20 x 15 = 300 սմ

Սմբատ Պետրոսյան

Պատատսխան՝ 300 սմ:
8.   27 տուփում կլինի՝   27*100=2700 տետր։ 1 տետրի արժեքը՝ 54000:2700=20  դրամ է, ուրեմն 1 տերից ստացված եկամուտը 30-20=10 դրամ է, իսկ բոլոր  2700 տետրերը վաճառելուց հետո  խանութի ստացավ եկամուտը կլինի՝ 2700*10=27000 դրամ։  
Գրետա Բակունց
Պատասխան՝ 27000 դրամ։
9. Եթե դասարանում կա 10 տղա, ապա պիտի նրացից յուրաքանչյուրը մնացածներից յուրաքանչյուրի հետ հերթապահության զույգ լինի: Կստացվի 9 զույգ: Դրանից հետո կմնա 9 տղա, որոնցից էլի մի հոգին մյուսների հետ , կստացվի 8 զույգ և այդպես մինչև վերջին հոգին: 
9+8+76+5+4+3+2+1=45:

Զարինե Փանյան
Պատասխան՝ 45:
10.  Անկեղծ, այս խնդիրը հիշեցրեց իմ մանկությունը, այն ժամանակ հայրիկս էր ինձ ասում: 
Սովորողները ուղևորների քանակները հաշվելով կգնան և վերջում կհասկանան, որ ամենևին էլ այն չի պահանջվում ինչ իրենք հաշվել են ու կրկին կհաշվեն բայց այս անգամ արդեն կանգառները ու կստանան 5 կանգառ: Կարծում եմ այն ավելի շատ բանավոր խնդիր է: 

Սմբատ Պերոսյան

Պատասխան՝ 5 կանգառ:
